
GUDIKATUR

Seduta tal-11 ta’ Dicembru 2015

Talba Numru: 260/12

Numru fuq il-Lista: 27

Brian Xuereb
K.l. 514684(M)

VS.

Awtorita ghat-Trasport Malta

[t-Tribunal

Preliminari

Ra |-Avviz tat-Talba fl-ismijiet premessi, ipprezentat fis-27 ta’ Marzu 2012, i
permezz tieghu l-attur talab minghand I-Awtorita™ konvenuta il-hlas tas-somma ta’
tliet mija u wiehed u ghoxrin ewro u erbgha u tmenin ¢entezmu (€321.84), premess:



llli [-attur jippremetti illi nhar is-7 ta’ Ottubru 2010, waqt li kien ghaddej
bil-vettura tieghu ossija Renault Laguna bin-numru tar-registrazzjoni
FBC-648 minn Triq il-Mosta, in-Naxxar, l-istess attur sofra danni
ammontanti ghal tliet mija u wiehed u ghoxrin Ewro u erbgha u tmenin
centezmu (€321.84) rapprezentanti parts u tiswija tat-tyre, shock
absorbers u suspensions tal-vettura surreferita, liema danni huma I-
konsegwenza unika u diretta ta’ hofra ossija pot-hole fonda u perikoluza
li kienet tinsab fil-karreggata tat-triq;

llli I-Awtorita intimata hija unikament responsabbli ghall-manutenzjoni u
s-sigurta tat-trig indikata u konsegwentement, Il-istess Awtorita intimata
hija unikament responsabbli ghall-hsara ikkawzata fil-vettura tal-attur u
dana peress illi din il-hsara hija konsegwenza diretta tal-istat dilapidat li
kienet tinsab fiha t-triq inkwistjoni, ossija Triq il-Mosta, in-Naxxar, liema
trig taga’ taht ir-responsabbilta tal-Awtorita intimata kif fug premess;

Il I-attur ippro¢eda kontra |-Awtorita konvenuta permezz ta’ ittra uffi¢jali
tant il-provvediment tal-Artikolu 166A tal-Kap 12, ipprezentata fl-14 ta’
Lulju 2011 ghal liema ittra |-Awtorita konvenuta opponiet permezz ta’
nota pprezentata fit-28 ta’ Lulju 2011;

llli I-attur, permezz tal-prezenti, jitlob lill-Awtorita intimata sabiex thallas
lilu s-somma ta’ tliet mija u wiehed u ghoxrin Ewro u erbgha u tmenin
centezmu (€321.84) rapprezentanti l-ammont dovut ghall-hsara
kkawzata fil-vettura tal-attur kif fuq premess.

Bl-ispejjez, inkluz tal-ittra uffi¢jali pprezentata nhar 1-14 ta’ Lulju 2011 u
bl-imghaxijiet legali sad-data tal-effettiv pagament.

Ra r-risposta tal-Awtorita ghat-Transport f’Malta, ipprezentata fl-20 ta’ April 2012,
fejn hija eccepiet:

1. llli I-allegazzjonijiet u I-pretensjonijiet tal-attur huma infondati fil-fatt u
fid-dritt u ghandhom jigu mi¢huda bl-ispejjez;

2. llli minghajr pregudizzju ghas-suespost, |-Awtorita konvenuta mhix
responsabbli ghall-in¢ident stradali allegat u ghad-danni allegati u
pretizi mill-attur.

3. llli minghajr pregudizzju ghas-suespost, id-danni allegati u pretizi
huma eccessivi.



4. Salv eccezzjonijiet ulterjuri.

Bl-ispejjez, inkluzi l-ispejjez tar-risposta ghall-ittra uffi¢jali tal-attur taht I-
Artikolu 166A tal-Kap 12 tal-Ligijiet ta’ Malta u ddatata 28 ta’ Lulju 2011,
kontra |-attur li huwa minn issa ingunt ghas-subizzjoni.

Ra illi permezz ta’ digriet moghti minn dan it-Tribunal fis-17 t'Ottubru 2013, it-
Tribunal laga’ t-talba ghall-korrezzjoni fil-lokalita fejn sehh I-akkadut biex minflok in-
Naxxar, dan gie jaqgra Lija.

Ra d-dokumenti kollha esebiti.

Sema’ x-xhieda;

Sema’ t-trattazzjoni tad-difensuri tal-partijiet.

Ra |-verbal tat-8 ta’ Mejju 2014 fejn il-kawza giet differita ghas-seduta odjerna sabiex
tinghata s-sentenza.

Provi

Irrizulta illi I-attur li kien ghaddej minn Triq il-Mosta, Lija bil-vettura tieghu tat-tip
Renault Laguna bin-numru tar-registrazzjoni FBC648, nhar is-7 t'Ottubru 2010, sofra
hsarat fl-istess vettura meta ghadda minn hofra fonda.

It-Tribunal huwa tal-fehma illi I-hsarat li gew sofferti jikkombacaw sewwa mal-verzjoni
tal-fatti kif mistqarra mill-attur u dana stante li I-hsarat kienu fit-tyre, shock absorbers
u suspensions tal-vettura msemmija.

Irrizulta, u dana gie ippruvat sodisfacentement permezz tar-ricevuti appoziti u wkoll
bix-xhieda tal-persuni li wettqu x-xogholijiet fuq il-vettura, li l-ispejjez ghat-tiswija tal-
vettura lahhqu ghas-somma ta’ tliet mija u wiehed u ghoxrin ewro u erbgha u tmenin
¢entezmu, sewwasew l-ammont mitlub permezz tal-avviz tat-talba.



Konsiderazzjonijiet

It-Tribunal ikkonsidra illi -ammont pretiz mill-attur huwa wiehed ragjonevoli u mhux
eccessiv bhal ma gie sottomess mill-Awtorita® konvenuta.

Ikkonsidra wkoll illi fuq ammissjoni tal-istess rapprezentant tal-awtorita konvenuta, it-
Triq fejn sehh l-akkadut hija responsabilita tal-Awtorita™ konvenuta stante li hija trig
arterjali u distributorja.

Jirrizulta illi x-xogholijiet ta’ manutenzjoni kienu ged isiru regolarment fl-imsemmija
trig u dana stante li fix-xahar ta’ qabel kienet ghamlet hafna xita. Saru tqeghid tat-
tappieri li kienu ngalghu bix-xita u wkoll it-tindif tal-culverts.

Fit-28 ta’ Ottubru 2010 sar xoghol ta’ patching bil-cold asphalt fl-istess trig u
sussegwentement f'Jannar ta’ wara sar major patching tat-triq.

llli dan ix-xoghol ta’ patching sar wara I-in¢ident li kawza tieghu I-attur sofra d-danni u
ghalhekk tard wisq biex jiskolpa lill-Awtorita” konvenuta mir-responsabilita’ taghha.

M’hemmx dubju li ladarba t-triq kollha giet asfaltata f'Jannar 2011, il-kondizzjoni tat-
triq fix-xhur precedenti kienet wahda imwieghra.

Decide

Ghal dawn ir-ragunijiet hawn fuq esposti, it-Tribunal gieghed jagta’ u jiddeciedi din il-
kawza billi jilga’ t-talba attrici u jichad I-e¢cezzjonijiet sollevati mill-Awtorita’
konvenuta.

Konsegwentement, it-Tribunal jikkundanna lill-Awtorita ghat-Trasport fMalta u
jordnalha sabiex thallas lill-attur Brian Xuereb is-somma ta’ tliet mija u wiehed u
ghoxrin ewro u erbgha u tmenin ¢entezmu (€321.84), bl-imghax legali dekorribbli
mill-14 ta’ Lulju 2011, li hija d-data tal-prezentata tal-ittra uffi¢cjali fl-ismijiet premessi
u nnumerata 2643/11, sad-data tal-pagament effettiv.

L-ispejjez, inkluz tal-ittra uffic¢jali ¢¢itata, jkun a karigu tal-Awtorita” konvenuta.

Av. Nadia H. Vella
Gudikatur



